
COVID-19

ᐋᐅᒄ ᐆ ᒑᑳᑦ ᒨᔥ ᐋᔑᓈᑯᐦᒡ, ᒥᐦᒑᑐ ᒫᒃ ᐅᒌ ᐊᐧᐋᓂᒌ ᒋᑭ ᓈᓂᑑᒋᔅᒑᔨᐦᑖᑯᓱᐧᐃᒡ ᐊᓂᑖᐦ ᓂᑐᐦᑯᔨᓂᑭᒥᑯᐦᒡ ᐋᔮᐧᐋᐧᑳ ᐊᓂᔮ 
ᔮᐦᔮᐧᐊᔅᐱᓈᐧᐃᓂᔨᐤ ᑳ ᐋᔔᒦᑐᓈᓂᐧᐃᐧᐃᔨᒡ᙮

ᐊᓂᒌ ᒫᒃ ᒥᔪᐱᒫᑎᓰᐧᐃᓂᔨᐤ ᑳ ᓈᓈᑭᒋᐦᑖᒡ ᐋᐅᑯᓂᒡ ᒑ ᒋᔅᒑᔨᐦᑎᐦᒡ ᐊᓂᑖᐦ ᒑ ᒌᐦ ᐅᐦᒋ ᑳᐦᒋᔥᑎᓂᒥᔨᒡᐦ ᑯᑎᒃᐦ ᐊᐧᐋᔨᐤᐦ ᐊᓂᔮ 
ᐋᐦᑯᓱᐧᐃᓂᔨᐤ᙮

ᒑᑳᑦ ᒫᒃ ᒨᔥ, ᐄᔅᑯᑎᒃ ᑳ ᒌᔑ ᓂᑑᑎᐹᔨᒫᑭᓂᐧᐃᒡᐦ ᐊᐧᐋᔑᔥ ᐊᓂᑖᐦ ᐅᐦᒋ ᓂᑐᐦᑯᔨᓂᑭᒥᑯᐦᒡ, ᐊᔮᐱᒡ ᒋᑭ ᒌᐦ ᒋᔅᑯᑎᒫᓱᔨᐤᐦ ᐊᓂᔮᐦ 
ᐧᐄᒋᔖᓂᔥᐦ᙮

ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᒫᒃ ᐊᓐ ᐊᐧᐋᔑᔥ ᐋᔑ ᓂᑎᐧᐋᔨᐦᑎᐦᒃ ᒑ ᐄᔑ ᓈᓈᑭᒋᐦᐋᑭᓂᐧᐃᑦ, ᐧᑳᐧᔖᓐ ᒋᑭ ᒌᐦ ᐄᔑᓈᑯᓂᔨᐤ ᐊᓂᔮᐦ 
ᑭᔮᐦ ᐅᓃᒋᐦᐃᒄ ᒑ ᐧᐄᑎᐱᒥᑯᑦ ᒫᐧᑳᒡ ᐋᐦ ᐊᔑᓂᐧᐋᐦᑖᒡ ᒑ ᐄᔅᐱᔨᔨᒡ ᐊᓂᔮ ᑳ ᓂᑑᒋᔅᒑᔨᒫᑭᓂᐧᐃᑦ᙮

ᐋᔪᐧᐃᒄ ᒫᒃ ᒑᑳᑦ ᒨᔥ ᐊᓂᔮ ᔮᐦᔮᐧᐋᔅᐱᓈᐧᐃᓂᔨᐤ ᑳ ᐋᔔᒦᑐᓈᓂᐧᐃᐧᐃᔨᒡ, ᐋᑯᑎᐦ ᐃᔮᒄ ᒦᓐ ᒑ ᒌᐦ ᓂᑑᒋᔅᑯᑎᒫᓱᑦ ᒌᐦ ᐱᒋᔅᑎᓂᑯᒑ 
ᐊᓂᔮᐦ ᒥᔪᐱᒫᑎᓰᐧᐃᓂᔨᐤ ᑳ ᓈᓈᑭᒋᐦᑖᔨᒡᐦ ᑭᔮᐦ ᒫᒃ ᓂᑐᐦᑯᔨᓈᐱᑎᓰᓯᐤᐦ ᐊᓂᑖᐦ ᓂᑐᐦᑯᔨᓂᑭᒥᑯᐦᒡ ᐅᑎᐦᑖᐧᐃᓂᐦᒡ᙮

ᐋᔪᐧᐃᒄ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᐋᔑ ᐧᐃᔮᔨᐦᑎᐦᒡ ᐊᓂᒌ ᓂᔮᓈᓈᑭᒋᔥᑖᒡ ᒥᔪᐱᒫᑎᓰᐧᐃᓂᔨᐤ ᒑ ᐄᔑ 
ᐃᔮᐧᑳᒥᓰᓈᓂᐧᐃᐧᐃᔨᒡ, ᐋᐦ ᑭᓂᐧᐋᐱᐦᑎᐧᒫᒡ ᐋᔅᐱᔨᔨᒡᐦ  ᐊᓂᔮᐦ ᐊᐧᐋᔨᐤᐦ ᐃᔮᑯᓯᔨᒡᐦ, ᑭᔮᐦ ᐊᓂᔮᐦ ᐊᐧᐋᔨᐤᐦ ᑳᐦ 
ᐹᐧᔖᐱᒫᔨᒡᐦ, ᑭᔮᐦ ᒫᒃ ᐊᓂᑖᐦ ᑳᐦ ᐋᑎ ᐃᔨᔅᐱᔨᔨᒡᐦ᙮

ᐊᓂᑖᐦ ᐅᐦᒋ ᒥᔪᐱᒫᑎᓰᐧᐃᓐ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐋᑯᑖᐦ ᒑ ᐅᐦᒋ ᐧᐄᐦᑎᒫᑭᐧᐃᔮᒄ ᑎᔮᐦᑭᐦᐅᑯᐧᐋᐧᑳ ᒌᔨᐧᐋᐤ ᐊᓂᑖᐦ 
ᒌᒋᐧᐋᐦᒡ᙮

ᐊᓂᔮᐦ ᒫᒃ ᐋᐦ ᐃᐦᑖᔨᒡᐦ  ᐊᓂᑎᐦ ᐲᐦᒡ ᐋᐦ ᒋᔅᑯᑎᒫᓱᑦ ᑭᔮᐦ ᐊᓂᔮᐦ ᑯᑎᒃᐦ ᐊᐧᐋᔨᐤᐦ ᐋᐦ ᒌᐦ ᐹᐧᔖᐱᒫᑦ ᐊᔪᐧᐃᑯᓐᐦ ᑭᔮᐦ ᒥᒄ 
ᐧᐄᒋᐧᐋᔨᐦᒡ ᒑ ᐃᐦᑖᔨᒡᐦ 14 ᑎᐦᑐᒌᔑᑳᐤᐦ ᐄᔥᐱᔥ, ᐋᑯᑖᐦ ᒑᑳᑦ ᒨᔥ ᐋᔑ ᐧᐃᔨᔓᒫᑭᓂᐧᐃᑦ ᐊᐧᐋᓐ᙮

ᐊᓂᒌ ᒫᒃ ᓂᔮᓈᑭᒋᔥᑖᒡ ᒥᔪᐱᒫᑎᓰᐧᐃᓂᔨᐤ ᐋᐅᑯᓂᒡ ᒑ ᐧᐄᐦ ᒋᔅᒑᔨᒫᒡ ᐊᓂᔮᐦ ᒥᓯᐧᐋ ᐊᐧᐋᔨᐤᐦ ᒑ ᒌᐦ ᑳᐦᒋᔥᑎᓂᒥᔨᒡᐦ᙮ ᑖᐦᑭᐦᐅᑯᔮᐧᑳ 
ᒫᒃ ᒌᔨᐧᐋᐤ, ᒋᑭ ᒋᔅᒑᔨᐦᑎᔨᑭᐧᐃᓈᐧᐋᐤ ᑭᔮᐦ ᒋᑭ ᐧᐄᐦᑎᒫᑭᐧᐃᓈᐧᐋᐤ ᐊᓂᑖᐦ ᒑ ᐃᐦᑎᔮᒄ, ᒑ ᓈᓂᑑᒋᔅᒑᔨᒥᑭᐧᐃᔮᒄ, ᑭᔮᐦ ᑖᐃᔅᑉ ᒑ ᒌᐦ  
ᐧᐃᔨᐧᐄᔮᒄ᙮ ᓂᔮᓂᑯᑑᓐᐦ ᒫᒃ ᐱᔥᒡ ᐊᓂᑖᐦ ᐄᔨᐦᒡ ᐋᐦ ᐱᔥᒑᔨᒡ ᑳ ᒋᔅᑯᑎᒧᐧᐋᑭᓂᐅᐧᐃᒡ ᐧᐄᔨᐧᐋᐤ ᑭᔮᐦ ᒋᑭ ᒌᐦ ᒌᐧᐋᒋᔑᐦᐧᐋᑭᓂᐅᐧᐃᒡ ᑭᔮᐦ 
ᒫᒃ ᐊᓐ ᒋᔅᑯᑎᒫᑑᑭᒥᒄ ᐱᑎᒫ ᒋᑭ ᒌᐦ ᒋᐱᐦᐄᑭᓂᐆ ᐧᐋᐃᐱᔥᒌᔥ ᐹᑎᔥ ᒌᐦ ᒋᔅᒑᔨᐦᑎᑭᓂᐧᐃᐧᐃᔨᒑ ᐊᓂᒌ ᐊᐧᐋᓂᒌ ᑳᐦ ᑖᐦᑭᐦᐅᑯᒡ᙮

ᓈᔥᒡ ᒫᒃ ᒥᒄ ᐋᔅᑭᐤ ᒥᔑᒑ ᐊᓂᒌ ᐹᔨᒄ ᐋᐦ ᐱᔥᒑᔨᒡ ᐧᐋᔨᐱᔥᒌᔥ ᒋᑭ ᒌᐦ ᐄᑖᑭᓂᐅᐧᐃᒡ ᐹᔨᑯᓂᐦᒡ ᒑ ᐃᐦᑖᒡ, ᐃᐦᑖᔨᒋᐦᐋ ᐊᓂᑎᐦ 
ᐊᐧᐋᔨᐤᐦ ᐋᐦ ᐋᐦᑯᓯᔨᒡᐦ  ᐲᐦᒡ ᐋᐦ ᒋᔅᑯᑎᒫᓱᒡ ᒑ ᒌᐦ ᐧᐋᐦᒋᐱᔨᔨᒡ ᐋᐦ ᐃᔮᔨᒡᐦ  ᐊᓂᔮ ᔮᐦᔮᐧᐋᔅᐱᓈᐧᐃᓂᔨᐤ ᑳ ᐋᔔᒦᑐᓈᓂᐧᐃᔨᒡ, 
ᑭᔮᐦ ᐋᑳ ᔖᒫᒡ ᒌᐦ ᒋᔅᒑᔨᐦᑖᑯᓂᔨᒑ ᑳ ᐄᔅᐱᔨᔨᒡ ᐊᓂᔮ ᑳ ᓂᑑᒋᔅᒑᔨᒫᑭᓂᐅᐧᐃᔨᒡᐦ᙮

ᐄᔑᓈᑯᐦᒑ ᒫᒃ ᐋᐦ ᐄᐦᑎᑯᐦᒡ ᔮᐦᔮᐧᐋᔅᐱᓈᐧᐃᓐ ᑳ ᐋᔔᒦᑐᓈᓂᐧᐃᒡ ᐊᓂᑖᐦ ᐋᐦ ᒋᔅᑯᑎᒫᓱᑦ ᒋᑎᐧᐋᔑᔒᒻ

ᐧᐋᐃᐱᔥᒌᔥ ᒋᑭ ᒋᐱᐦᐄᑭᓂᐤ ᒋᔅᑯᑎᒫᑑᑭᒥᒄ, ᒫᐧᑳᒡ ᐋᐦ ᓈᓂᑑᒋᔅᒑᔨᐦᑎᐦᒡ ᒥᔪᐱᒫᑎᓰᐧᐃᓂᔨᐤ ᑳ ᓈᓈᑭᒋᔥᑖᒡ ᑭᔮᐦ ᒑ ᐧᐄᐦᑎᐦᒡ ᐊᐧᐋᔨᐤᐦ 
ᐊᓂᔮᐦ ᐧᑳᔅᐱᓈᔨᐦᑖᑯᓯᔨᒡᐦ  ᒑ ᒌᐦ ᑳᐦᒋᔥᑎᓂᒥᔨᒡᐦ  ᐊᓂᔮ ᐋᐦᑯᓱᐧᐃᓂᔨᐤ, ᐊᓂᔮᐦ ᒥᒄ ᐧᐄᒋᐧᐋᔨᐦᒡ ᒑ ᐃᐦᑖᔨᐦ   ᑭᔮᐦ ᔮᔨᑖ ᒑ 
ᓂᑑᒋᔅᒑᔨᐦᑖᑯᓯᔨᒡᐦ᙮

ᒥᓯᐧᐋ ᐊᓂᒌ ᒋᔅᑯᑎᒧᐧᐋᑭᓂᒡ ᑭᔮᐦ ᐋᐱᑎᓰᓯᐅᒡ ᒋᑭ ᒌᐦ ᐄᑖᑭᓂᐅᐧᐃᒡ ᒥᒄ ᐧᐄᒋᐧᐋᐦᒡ ᒑ ᐃᐦᑖᒡ ᒫᐧᑳᒡ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑᐧᑳᔨᐤ, 
ᐃᔮᐧᑳ ᑭᔨᐧᐹ ᐋᐦ ᐧᐄᐦ ᐃᐦᑎᓈᓂᐧᐃᒡ᙮

ᐊᓂᒌ ᓂᔮᓈᓈᑭᒋᔥᑖᒡ ᒥᔪᐱᒫᑎᓰᐧᐃᓂᔨᐤ ᒋᑭ ᒋᔅᒑᔨᐦᑎᔨᐧᐋᐧᐃᒡ ᐊᓂᑎᐦ ᐃᐦᑖᐧᐃᓂᐦᒡ ᐊᓂᑖᐦ ᒑ ᒌ ᐅᐦᒋ ᓂᑳᐦᐄᑭᓂᐧᐃᐧᐃᔨᒡ ᐊᓂᔮ 
ᐋᐦᑯᓱᐧᐃᓂᔨᐤ, ᑭᔮᐦ ᒑ ᒋᔅᒑᔨᐦᑎᔨᐧᐋᒡ ᑖᐃᔅᑉ ᒦᓐ ᒑ ᐋᐱᐦᐄᑭᓂᐧᐃᐧᐃᔨᒡ ᒋᔅᑯᑎᒫᑑᑭᒥᑯᔨᐤ᙮

ᐊᑎᑎᐤ ᐧᐄᐦ ᒋᔅᒑᔨᐦᑎᒫᐧᑳ ᐊᓂᑖᐦ ᒑ ᐃᐦᑎᓈᓂᐧᐃᒡ ᐋᑳ ᓂᑎᐧᐋᔨᐦᑖᑯᓯᑦ ᐊᐧᐋᓐ ᐄᔨᐦᒡ ᒑ ᒌᐦ ᐄᑐᐦᑖᑦ: 
ᐊᓂᑖᐦ ᒑ ᒌᐦ ᐄᔑ ᐊᔨᒥᔮᒄ 1 866 855-2811 ᑭᔮᐦ ᒫᒃ ᒑ ᐊᔨᒥᐦᑖᔮᒄ ᐊᓐ ᒥᓯᓂᐦᐄᑭᓐ 

ᓂᑐᐦᑯᔨᓈᐱᑎᓰᐧᐃᓂᐦᒡ ᐋᐦ ᐄᔑ ᐧᐄᐦᑖᑯᐦᒡ ᒑ ᐄᐦᑎᓈᓂᐧᐃᒡ

ᐧᑳᐧᔖᓐ ᒫᒃ ᐆ ᐄᔅᐱᔨᒑ᙮
ᐊᓂᑖᐦ ᒑ ᐃᐦᑎᓈᓂᐧᐃᒡ ᒋᔅᑯᑎᒫᑑᑭᒥᑯᐦᒡ, ᒑ ᐃᐦᑎᒡ ᒋᔅᑯᑎᒧᐧᐋᑭᓂᒡ ᑭᔮᐦ ᒋᔅᑯᑎᒫᒑᓯᐅᒡ 

ᐅᐦᒋ ᐊᓂᔮ ᔮᐦᔮᐧᐋᔅᐱᓈᐧᐃᓂᔨᐤ ᑳ ᐋᔔᒦᑐᓈᓂᐧᐃᐧᐃᔨᒡ 

ᐊᐧᐋᔑᔥ ᑭᔮᐦ ᒫᒃ ᐋᐱᑎᓰᓯᐤ ᔮᔨᑖ ᓂᑎᐧᐋᔨᐦᑖᑯᓯᐤ ᐧᐄᒋᐧᐋᐦᒡ ᒥᒄ ᒑ ᐃᐦᑖᑦ ᑭᔮᐦ ᐋᑳ ᒑ ᐹᐧᔖᐱᒫᑦ ᑯᑎᒃᐦ 
ᐊᐧᐋᔨᐤᐦ ᐅᐦᒋ ᐊᓂᔮ ᐋᐦ ᐋᐦᑯᓯᑦ:

ᐃᐦᑖᔨᒋᐦᐋ ᒫᒃ ᐊᐧᐋᔨᐤᐦ ᐋᐦ ᒋᒋᔥᑳᑯᔨᒡᐦ  ᐊᓂᔮ  ᔮᐦᔮᐧᐋᔅᐱᓈᐧᐃᓂᔨᐤ ᑳ ᐋᔔᒦᑐᓈᓂᐧᐃᐧᐃᔨᒡ ᐲᐦᒡ  
ᐊᓂᑖᐦ ᐋᐦ ᒋᔅᑯᑎᒫᓱᑦ ᒋᑎᐧᐋᔑᔒᒻ:

ᒋᑭ ᒌᐦ ᐄᔑᓈᑯᓐ ᒑ ᒌᐦ ᒋᐱᐦᐄᑭᓂᐧᐃᒡ ᒋᔅᑯᑎᒫᑑᑭᒥᒄ

ᐊᓂᒌ ᒫᒃ ᐊᐧᐋᓂᒌ ᐋᑳ ᒑ ᒌ ᐃᐦᑖᒡ ᐊᓂᑖᐦ ᑯᑎᒃᐦ ᐊᐧᐋᔨᐤᐦ ᐋᐦ ᐄᐦᑖᔨᒡᐦ ᐋᐦ ᐹᔨᑯᑖᐅᓰᒡ (ᐅᓃᒋᐦᐄᑯᒫᐅᒡ, 
ᐊᐧᐋᓂᒌ ᐋᐦ ᐧᐄᒋᔖᓂᐦᑐᒡ) ᑭᔮᐦ ᒫᒃ ᑯᑎᑭᒡ ᐊᐧᐋᓂᒌ ᐊᓂᑎᐦ ᐧᐋᔅᑳᐦᐄᑭᓂᐦᒡ ᐋᐦ ᐄᑐᐦᑖᒡ ᐊᐅᑯᓂᒡ ᑭᔮᐦ 
ᐧᐄᔨᐧᐋᐤ ᒥᒄ ᐧᐄᒋᐧᐋᐦᒡ ᒑ ᐃᐦᑖᒡ:

ᒑ ᐊᔨᒥᐦᐄᑐᔮᒄ ᐋᐦ ᐹᔨᑯᑖᐅᓯᔮᒄ, ᒑ ᐧᐃᔮᔨᐦᑎᒫᒄ ᐄᑎᔓᒥᑭᐧᐃᔮᐧᑳ ᒥᒄ ᒌᒋᐧᐋᐦᒡ ᒑ ᐃᐦᑖᔮᒄ᙮ ᐋᑯᑖᐦ ᐊᓂᑖᐦ ᒑ ᐅᐦᒋ 
ᔒᑐᔥᑳᑭᐧᐃᔮᒄ ᐃᔮᐧᑳᒥᓰᐧᐃᓐ ᑭᔮᐦ ᒥᔪᐱᒫᑎᓰᐧᐃᓐ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐊᓂᑖᐦ ᒋᑎᐦᑖᐧᐃᓂᐧᐋᐦᒡ᙮

https://static1.squarespace.com/static/5e7000c6dd7d466422af02bc/t/5ee2872c994dc82034a50908/1591904046301/COVID_SelfIsolation-Instructions_InContact_20200507_v3-kit-log.pdf

